२०६७ साल माघ २७ गते बिहीबारका दिन बसेको मन्त्रिपरिषद्को बैठकबाट देहायका मन्त्रालयहरूबाट प्राप्त प्रस्तावका सम्वन्धमा गरेको निर्णयको मुख्य व्यहोरा देहायबमोजिम छ -
1. k|wfgdGqL tyf dlGqkl/ifb\sf] sfof{no –
(1) नेपालमा लोकतन्त्र स्थापना गर्नका लागि भएका विभिन्न आन्दोलनमा वीरगति प्राप्त गर्ने सम्पूर्ण ज्ञात अज्ञात सहिदहरूप्रति भावपूर्ण सम्मान एवं हार्दिक श्रद्धाञ्जलि अर्पण गर्ने ।
(2) वर्तमान सरकार गठन गर्न महत्त्वपूर्ण सहयोग गर्ने सबै राजनैतिक दल तथा व्यवस्थापिका- संसद्का माननीय सदस्यहरूलाई हार्दिक धन्यवाद ज्ञापन गर्ने ।
(ग)
वर्तमान शान्ति प्रक्रियालाई निष्कर्षमा पुर्‍याउन र संविधान लेखनकार्य समयमै सम्पन्न गर्न राष्ट्रिय सहमति, सहकार्य र एकताको अपरिहार्यतामा जोड दिई यसका निम्ति सबै राजनैतिक दलहरूलाई सरकारमा सहभागी भई ऐतिहासिक कार्यभार पूरा गर्ने कार्यमा एकजुट हुन आह्वान गर्ने ।
(घ)
देशको समग्र आर्थिक विकासलाई द्रुत गति दिन, शान्ति र अमनचैन कायम गर्न, शान्ति प्रक्रियालाई टुङ्गोमा पुर्‍याउन र तोकिएको समयमा नै संविधान निर्माण गर्ने कार्य सम्पन्न गर्नका लागि सरकारलाई सहयोग पुर्‍याउन सबै राजनैतिक दल, नागरिकसमाज, सञ्चार क्षेत्र तथा सम्पूर्ण नेपाली दिदीबहिनी तथा दाजुभाइमा आह्वान गर्ने । 
2. नेपाल सरकार, मन्त्रिपरिषद्को प्रवक्तामा अर्को व्यवस्था नभएसम्मका लागि माननीय मन्त्री गङ्गालाल तुलाधरलाई तोक्ने ।
3. मन्त्रिपरिषद्का सदस्यहरूले आफ्नो र आफ्ना परिवारका नाममा रहेको चल अचल सम्पत्तिको विवरण पन्ध्र दिनभित्र सार्वजनिक गर्ने ।
4. परराष्ट्र मन्त्रालय — "सार्क मन्त्रिपरिषद्को ३३औं, स्थायी समितिको ३८औं तथा कार्यक्रम समितिको ४० औं बैठकमा भाग लिने नेपाली प्रतिनिधिमण्डलको गठन (मा. उपप्रधानमन्त्री तथा परराष्ट्रमन्त्रीको नेतृत्वमा)  निर्णय भएकोमा सार्क मन्त्रिपरिषद्को ३३औं बैठकको नेतृत्व परराष्ट्र सचिवले गर्ने । 
5. प्रधानमन्त्री तथा मन्त्रिपरिषद्को कार्यालय — यही २०६७ साल फागुन २ गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुहुने भौतिक योजना तथा निर्माण मन्त्रालयका सचिव (भौतिक योजना) श्री दीप बस्न्यातलाई उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
6. cy{ dGqfno — आर्थिक अध्यादेश, २०६७,  विनियोजन अध्यादेश, २०६७,  राष्ट्र ऋण उठाउने अध्यादेश, २०६७, ऋण तथा जमानत (अठारौं संशोधन) अध्यादेश, २०६७ लाई प्रतिस्थापन गर्ने देहायका विधेयकहरू व्यवस्थापिका-संसद्‌समक्ष माननीय उपप्रधानमन्त्रीले प्रस्तुत गर्ने ।
(1) आर्थिक अध्यादेश, २०६७  लाई प्रतिस्थापन गर्ने विधयेक,
—     @     —
(ख)
विनियोजन अध्यादेश, २०६७ लाई प्रतिस्थापन गर्ने विधयेक, 
(ग)
राष्ट्र ऋण उठाउने अध्यादेश, २०६७ लाई प्रतिस्थापन गर्ने विधयेक, 
(घ)
ऋण तथा जमानत (अठारौं संशोधन) अध्यादेश, २०६७ लाई प्रतिस्थापन गर्ने विधयेक ।
7. भौतिक योजना तथा निर्माण मन्त्रालय — काठमाडौबाट पश्चिम जाने त्रिभुवन राजपथको नागढुङ्गा-नौविसे खण्डमा हाल सवारी चापमा  अत्यधिक वृद्धिका कारण हालको सवारीको गति सरदर १० कि.मि. प्रतिघण्टा भन्दा कम भएको अवस्था रहेको छ । उक्त सडक खण्डमा नेपाल आयल निगमको डिपो रहेको स्थानबाट झप्ले खोलासम्म सुरूङ मार्ग (Tunnel) निर्माण गरी सवारी आवागमनमा सुधारका साथै काठमाडौ-नौविसेको दूरीमा कमी आउने प्रारम्भिक प्रतिवेदनअनुसार भौतिक योजना तथा निर्माण मन्त्रालयले देहायबमोजिम गर्ने –
(क)
एसियाली विकास वैंक (ADB) को सहयोगमा Project Preparatory Facility अन्तर्गत प्राप्त अनुदान सहयोगबाट योजना छनौट तथा अध्ययनको कार्य सडक विभागबाट भइरहेको र हाल परामर्शदात्री छनौटको लागि Request for Proposal (RFP) समेत दिइसकेको अवस्था हुँदा उक्त प्रस्तावित योजनाको सम्भाव्यता अध्ययन (Feasibility Study) कार्य त्यसैअन्तर्गत गर्न समन्वय गर्ने र चार महिनाभित्र अध्ययन सम्पन्न गर्न आवश्यक व्यवस्था मिलाउने ।
(ख)
उपर्युक्त अध्ययनको आधारमा अन्तर्राष्ट्रिय प्रतिस्पर्धा गराई Turnkey Contract (Design & Build) को आधारमा दुई वर्षभित्र निर्माण कार्य सम्पन्न गर्ने ।
8. प्रधानमन्त्री तथा मन्त्रिपरिषद्को कार्यालय — प्रधानमन्त्रीको प्रमुख राजनीतिक सल्लाहकार, राजनीतिक सल्लाहकार, प्रेस सल्लाहकार, वैदेशिक सल्लाहकार र जनसम्पर्क सल्लाहकारको कार्यविवरण, सेवाको अवधि, पारिश्रमिक र सुविधा स्वीकृत गर्ने / प्रधानमन्त्रीको वैदेशिक सल्लाहकार र प्रेस सल्लाहकारमा क्रमशः काठमाडौं निवासी श्री मिलनराज तुलाधर र प्युठान निवासी श्री सूर्यबहादुर थापा क्षेत्रीलाई नियुक्त गर्ने । 
द्रष्टव्यः— निर्णयसंग सम्बन्धित अन्य थप विवरण आवश्यक परेमा सम्बन्धित मन्त्रालयबाटै उपलव्ध हुने छ ।
